
NÓTA MAIDIR LE MÍR "I/A" 
ó: Ardrúnaíocht na Comhairle 
chuig: Coiste na mBuanionadaithe (Cuid 1)/An Chomhairle 
Ábhar: Dréachtchonclúidí ón gComhairle maidir le Tuarascáil Speisialta Uimh. 

28/2016 “Ag déileáil le mórbhagairtí trasteorann ar an tsláinte san Aontas: 
glacadh céimeanna tábhachtacha ach is gá tuilleadh a dhéanamh” 

  

1. Ar an 10 Eanáir 2017, thug Coiste na mBuanionadaithe1 treoir don Mheitheal um 

an tSláinte Phoiblí chun scrúdú a dhéanamh ar Thuarascáil Speisialta Uimh. 28/2016 

ó Chúirt Iniúchóirí na hEorpa2 dar teideal "Ag déileáil le mórbhagairtí trasteorann ar 

an tsláinte san Aontas: glacadh céimeanna tábhachtacha ach is gá tuilleadh a dhéanamh". 

 

2. Scrúdaigh an Mheitheal an tuarascáil ag an gcruinniú a bhí aici ar an 16 Feabhra 2017 agus 

tháinig sí ar chomhaontú, tríd an nós imeachta i scríbhinn, maidir leis na dréachtchonclúidí 

ón gComhairle atá i gceangal leis seo3. 

 

3. Iarrtar ar Choiste na mBuanionadaithe, dá bhrí sin, na dréachtchonclúidí sin ón gComhairle a 

fhormheas agus iad a chur faoi bhráid na Comhairle chun go nglacfar iad. 

 

 

                                                 
1 15772/16 FIN 895 PHARM 69 PROCIV 90. 
2 IO C 459, 9.12.2016, lch. 15. 
3 WK 2613/2017 agus WK 2946/2017. 

IARSCRÍBHINN 

Dréachtchonclúidí ón gComhairle maidir le Tuarascáil Speisialta Uimh. 28/2016 ó Chúirt 

Iniúchóirí na hEorpa: "Ag déileáil le mórbhagairtí trasteorann ar an tsláinte san Aontas:  

glacadh céimeanna tábhachtacha ach is gá tuilleadh a dhéanamh" 

 

MAIDIR LE COMHAIRLE AN AONTAIS EORPAIGH: 

1. IS DÍOL SÁSAIMH DI Tuarascáil Speisialta Uimh. 28/2016 ó Chúirt Iniúchóirí na hEorpa: 

"Ag déileáil le mórbhagairtí trasteorann ar an tsláinte san Aontas: glacadh céimeanna 

tábhachtacha ach is gá tuilleadh a dhéanamh". 

 

2. MEABHRAÍONN SÍ go leagtar síos le Cinneadh Uimh. 1082/2013/AE 

ó Pharlaimint na hEorpa agus ón gComhairle an 22 Deireadh Fómhair 2013 maidir le 

mórbhagairtí trasteorann ar an tsláinte agus lena n-aisghairtear Cinneadh Uimh. 2119/98/CE4, 

rialacha maidir le faireachas eipidéimeolaíochta agus faireachán a dhéanamh ar mhórbhagairtí 

trasteorann ar an tsláinte, rabhadh a thabhairt go luath faoi bhagairtí den sórt sin, agus iad a 

chomhrac, lena n-áirítear ullmhacht agus pleanáil freagartha a bhaineann leis na 

gníomhaíochtaí sin, chun beartais náisiúnta a chomhordú agus a chomhlánú agus go bhfuil sé 

mar aidhm aige tacaíocht a thabhairt don chomhar agus don chomhordú idir na Ballstáit 

d'fhonn feabhas a chur ar chosc agus ar rialú leathadh galar trom daonna thar theorainneacha 

na mBallstát, agus mórbhagairtí eile trasteorann ar an tsláinte a chomhrac chun rannchuidiú le 

hardleibhéal cosanta don tsláinte phoiblí san Aontas. Soiléiríonn sé freisin na modhanna 

comhair agus comhordaithe idir na gníomhaithe éagsúla ar leibhéal an Aontais agus bunaítear 

leis an Coiste Slándála Sláinte ('HSC'). 

 

3. MEABHRAÍONN SÍ freisin go gcuirtear le raon feidhme Chinneadh Uimh. 1082/2013/AE 

ionas go gcumhdaítear bagairtí de bhunús bitheolaíochta, ceimiceáin, comhshaoil nó de 

bhunús anaithnid leis, cé go gcumhdaítear galair theagmhálacha le raon feidhme Chinneadh 

Uimh. 2119/98/CE5, agus CUIREANN SÍ I dTREIS gur gné ríthábhachtach í ullmhacht agus 

pleanáil freagartha le haghaidh faireachán éifeachtach a dhéanamh ar bhagairtí den sórt sin, 

chun rabhadh a thabhairt go luath ina leith agus chun iad a chomhrac. 

 

                                                 
4 IO L 293, 5.11.2013, lch. 1. 
5 IO L 268, 3.10.1998, lch. 1. 

4. CUIREANN SÍ I bhFÁTH gur ar na Ballstáit atá an phríomhfhreagracht maidir leis an 

mbeartas sláinte agus gur cheart gníomhaíocht AE sa réimse seo a leagan amach chun tacú le 

gníomhaíochtaí na mBallstát agus chun na gníomhaíochtaí sin a chomhlánú. 

 

5. AITHNÍONN SÍ an chastacht a bhaineann le cur chun feidhme Chinneadh 

Uimh. 1082/2013/AE i bhfianaise inniúlachtaí an Aontais agus na mBallstát, an iliomad 

gníomhaithe agus struchtúr casta atá i bhfeidhm laistigh de na Ballstáit agus sa chomhthéacs 

idirnáisiúnta, agus ós rud é go mbíonn mórbhagairtí ag teacht chun cinn de shíor. 

 

6. TUGANN SÍ DÁ hAIRE príomhfhionnachtana na Cúirte, a cuireadh i láthair 

sa Tuarascáil Speisialta, agus na moltaí a bhaineann, go háirithe, leis an ngá atá ann dlús a 

chur le forbairt agus cur chun feidhme na ngnéithe nua a tugadh isteach le Cinneadh 

Uimh. 1082/2013/AE, agus an gá atá le dul i ngleic leis na dúshláin oibríochtúla agus 

straitéiseacha atá ann don Choiste Slándála Sláinte (HSC) agus an fhreagairt ar mhórbhagairtí 

trasteorann ar an tsláinte á comhordú, i gcomhar leis an gCoimisiún, agus chun uasghrádú 

sa bhreis a dhéanamh ar an gCóras Luathrabhaidh agus Freagartha ('EWRS'). 

 

7. IS DÍOL SÁSAIMH DI freagra an Choimisiúin ar fhionnachtana na Cúirte agus na 

tionscnaimh a cuireadh ar bun cheana féin chun na moltaí sin a chur chun feidhme agus, 

go háirithe, go bhfuil sé ar intinn ag an gCoimisiún a bheith ag obair i ndlúthchomhar leis na 

Ballstáit maidir le treochlár straitéiseach HSC a fhorbairt i ndáil le comhordú éifeachtach ar 

ullmhacht agus ar an bhfreagra a thugtar ar mhórbhagairtí trasteorann ar an tsláinte, agus 

maidir le nuachóiriú an Chórais Luathrabhaidh agus Freagartha i ndlúthchomhar leis an 

Lárionad Eorpach um Ghalair a Chosc agus a Rialú ('ECDC'). Ba cheart go mbeadh sé mar 

aidhm ag nuachóiriú EWRS, inter alia, a chinntiú go bhfuil an EWRS agus córais 

mear-rabhaidh eile agus córais faisnéise ar leibhéal an Aontais nasctha le chéile ionas go 

seachnófar, a mhéid is féidir, dúbailt struchtúrach ar fhógraí rabhaidh ag údaráis inniúla na 

mBallstát. 

8. SPREAGANN SÍ an Coimisiún agus na Ballstáit leanúint denn obair i ndlúthchomhair lena 

chéile, go háirithe faoi chuimsiú an Choiste Slándála Sláinte, i dtreo chur chun feidhme 

iomlán de Chinneadh Uimh. 1082/2013/AE, ar an gcaoi sin go mbeadh tionscnaimh 

idirnáisiúnta gaolmhara á gcur san áireamh agus go soiléireofaí tuilleadh agus go bhforbrófaí 

tuilleadh: 

- Ról mheithleacha an Choiste Slándála Sláinte (HSC), d'fhonn a áirithiú go bhfuil a 

gcuid oibre bunaithe ar shaincheisteanna teicniúla agus fónann sé mar ionchur chun an 

Choiste Slándála Sláinte, agus 

- ról ECDC. 

 

9. IARRANN SÍ ar an gCoimisiún tuarascáil a thabhairt go tráthrialta don Chomhairle maidir 

leis an dul chun cinn i gcur chun feidhme Chinneadh 1082/2013/AE. 

 

 


